
   Йĕлтĕр тăхăнтăм ирех,

Кайма тухрăм вăрмана.

Çитрĕм эпĕ васкаса

Питĕ пысăк чăтлăха.



Чупса кĕтĕм вăрмана

Мулкач хыççăн ярăнса.

Курах кайрăм кайăка

Пысăк ула таккана.



Хĕллехи вăрман хитре,

Йĕри-тавра шурă юр.

Пĕр сас-чӳ те илтĕнмест,

Йывăçсем халь ыйхăра.



Çак илемпе киленсе

Чылай эпĕ çӳрерĕм.

Мулкач-тилĕ йĕрсене

Унта-кунта сăнарăм.



Хырсем, чăрăшсем кăна

Симĕс тумпа лараççĕ.

Хĕл каçакан кайăксем

Унта хӳтлĕх тупаççĕ.



Йывăç çинче пакшасем

Сиккелесе çӳреççĕ.

Типĕтнĕ кăмпасемпе

Пĕр-пĕрне хăналаççĕ.



Ула такка сассийĕ

Ян янратать вăрмана.

Вăрман тухтăр(ĕ) пулнăран

Йывăçсене вăл сиплет.

  